
ҚАЗАҚСТАНДЫҚ БАЛАЛАР «АЙ ОДИССЕЯСЫ» ҒАРЫШ ЖОБАСЫНЫҢ КӨМЕГІМЕН АЙҒА ҚОНЫСТАНУДЫ ҮЙРЕНЕТІН БОЛАДЫ
Ағымдағы жылдың 30-31 наурызында Қарағанды қаласында өтетін RoboLand 2018 қазақстандық ірі роботехникалық фестивальда LEGO Education компаниясы қазақстандықтарға бірінші рет жақын ғарышты игеру бойынша «Ай Одиссеясы» бірегей оқу-әдістемелік құралын ұсынатын болады. Бұл Біріктірілген Зымыран-Ғарыш Корпорациясының, «Роскосмос» мемлекеттік корпорациясының және LEGO Education компаниясының бірлескен жобасы. «Ай Одиссеясы» шешімінің негізінде LEGO® MINDSTORMS® Education EV3 білім беру платформасына негізделетін ресейлік қолданыстағы Айды 2035 жылға дейін игеру бағдарламасы жатады.
«Ай Одиссеясы» жинағы 5-9 сынып оқушыларына, сондай-ақ физика мен ақпараттану пәндерінің мұғалімдеріне арналған. 144 сағаттан тұратын сабаққа есептелген әдістемелік материалдардың, жұмыстық және тақырыптық интерактивті модельдердің, жаттықтыру маттары мен алаңдарының жиынтығы оқушыларда STEM пәндерінің (science, technology, engineering, mathematics) дағдыларын дамытатын 20 айрықша жобалау жұмыстарын ұсынады.
«Ай Одиссеясы» жобаларын іске асыру процессінде балалар ғарышкерлердің Байқоңыр ғарыш айлағында зымыран-тасымалдағыштарды дайындаудан бастап ай базасын салуымен аяқталатын Айға қону кезінде жүктелетін тапсырмалардың шешімдерін табулары тиіс болады. Барлық тапсырмалар ғарышты игеру тарихына сүйене отырып жасалған, сондай-ақ қолданыстағы ресейлік Айды 2035 жылға дейін қоныстандыру бағдарламасына бейімделген. Олардың көмегімен оқушылар жаттығады, ғарыш саласының кәсіби мамандарына күнделікті қызметтерінде қажетті біліктіліктерін арттырады, соңынан алған білімдерін ашық ай миссияларын орындау кезінде қолданады.
Жиынтықтың техникалық бөлігін және оқу бағдарламасын әзірлеу үшін Біріктірілген Зымыран-Ғарыш Корпорациясының және «Энергия» ҮЕҰ инженерлері жұмылдырылған, сондықтан шешімнің барлық объектілері, мысалы, «Ангара» зымыран-тасымалдағышы, айға қондыру модулі, «Федерация» кемесі шынайыға ұқсатып жасалған, ал тапсырмалар шынайы жағдайларға барынша жақындастырылған.
Ресей мен ТМД елдеріндегі LEGO Education директоры Ольга Ломбас: «Біз алдымызға балаларды тек робототехникаға және техникалық мамандықтарға тарту мақсатын ғана емес, сондай-ақ оларды бүгінгі таңдағы нақты аэроғарыштық технологияларға үйретуді қойып отырмыз. «Ай Одиссеясының» көмегімен қазақстандық мектептердің оқушылары Айға дейінгі саяхатты көзалдарына келтіре алады және оның техникалық базасын өз беттерімен ұйымдастырып көре алады», - дейді.
RoboLand 2018 фестивалінің барлық қонақтары «Ай Одиссеясымен» қатар, 3-5 жастағы балаларға есептелген, жас зерттеушілерге арналған «STEAM ғаламшары» шешімін тестілеуден өткізе алады. Оның көмегімен мектепке дейінгі білім беру мекемелерінің педагогтары тапсырмалардың шексіз әртүрлілігі, шығармашылық тәсіл және ойын түрінде оқыту арқасында, ерте математикалық және танымдық дамыту бойынша сабақтарды қызықты ете алады.
Фестивальға келе алатындар үшін барлық жарыстардың онлайн көрсетілімдері мен Қазақстандағы және әлемдегі танымдық робототехниканы дамыту болашақтары туралы нарықтың жетекші сарапшыларынан сұхбат алу ұйымдастырылатын болады.
«Ай Одиссеясы» шешімі туралы барынша жан-жақты ақпаратты жобаның www.moonodyssey.net сайтынан табуға болады.
Қосымша ақпарат:

LEGO Education балабақшалар, жалпы білім беру мектептері, қосымша білім беру мекемелері үшін арналған кешенді білім беру шешімдерін әзірлейді. «LEGO Education білім беру шешімдері» тұжырымдамасы 30 жыл бұрын пайда болған. LEGO Education компаниясы мектеп бағдарламасын игерудің, мектеп жасына дейінгі балаларды дамытудың, кәсіби білім алудың жаңа тәсілдерін әзірлей отырып, қолданыстағы мемлекеттік білім беру стандарттарын бағдарға алады.

